
ANNOTATSIYA 

Ushbu maqolada Navoiy viloyati Xatirchi tumanida o‘sadigan Inula helenium L doruvor 

o‘simligini elementlar tarkibi urganilgan va tibbiyotda ishlatilishlari keltirilgan. 

 

Kalit so‘zlari: Inula helenium L.;Inula grandis, antiseptik, balg‘am ko‘chiruvchi, gijja 

haydash, inulin, uglevodlar, benzoat kislota, alantolakton, izoalantolakton, 

digidroalantolakton,  

 

ABSTRACT: 

In this article, the composition of elements of the medicinal plant Inula helenium L, which 

grows in Khatirchi district of Navoi region, and its uses in medicine are presented. 

carbohydrates, benzoic acid, alantolactone, isoalantolactone, dihydroalantolactone, 

KIRISH 

Hozirgi kunda qator oliy o‘quv yurtlari va ilmiy tekshirish institutlarida, dorivor o‘simliklarni 

qidirib topish va ular asosida yangi samarali dori vositalari yaratish bo‘yicha keng miqyosda 

tadqiqot ishlari olib borilmoqda. Bunda mahalliy hom ashyolardan tabiiy dori vositalarni 

ajratib import o‘rnini bosuvchi arzon va sifatli preparat tayyorlash dastlabki hom ashyo 

bazalarini yaratish ishlari dolzarb ahamiyatga ega. Yаngi dori vositalarini yaratishda xalq 

tabobatining yutuqlaridan samarali foydalanish albatta ijobiy natijalar beradi. SHu ma’noda 

O‘zbekistonda keng tarqalgan andiz o‘simligi turlari qora andiz-Inula helenium L.; sariq 

andiz-Inula grandis Schrenk.; astradoshlar Asteraceae (murakkab guldoshlar -Compositae) 

oilasiga mansub bo‘lib, Kavkaz, O‘rta Osiyo, Moldova, Ukraina, Belorus, Rossiyaning 

Ovro‘po qismining cho‘l va o‘rmon cho‘l zonasida hamda Farbiy Sibirda, Krasnodar va 

Stavropol o‘lkalarida hamda Qozog‘iston, O‘zbekistonda nam erlarda, suv bo‘ylarida, 

o‘tloqlarda va butalar orasida o‘sadi.Andiz turlari tashqi ko‘rinishi bo‘yicha bir-biriga juda 

o‘xshaydilar. Ularning mahsuloti tarkibida ham bir hil birikmalar bo‘lgani uchun tibbiyotda 

bir xil kasalliklarni davolashda qo‘llaniladi. SHuning uchun andiz turlarini mahsulotlari 

birgalikda tayyorlanaveradi.  

 

NAZARIY QISM 

Inula helenium L o‘simligini turlari kup yillik o‘t o‘simlik bo‘lib bo‘yi 100-150 sm gacha 

poyasi bita yoki bir nechta, tik o‘suvchi, sertuk, yuqori qismi shoxlangan. Ildizoldi bargi uzun 

bandli, yirik (barg plastinkasi 50 sm gacha bo‘ladi), ellipssimon yoki cho‘ziq tuxumsimon, 

o‘tkir uchli, asos qismi tomon toraya boradi. Poyadagi barglari maydaroq, cho‘ziq 

tuxumsimon, poyaning yuqori qismiga chiqqan sari kichraya boradi. Barg plastinkasi 

tishsimon qirrali bo‘lib, yuqori tomoni siyrak va qattiq tukli, pastki tomoni esa yumshoq, 

sertuk. Poyaning yuqori qismidagi barglari bandsiz, pastdagilar esa qisqa bandi bilan poyada 

ketma-ket o‘rnashgan. Gullari tilla rangda bo‘lib, savatchaga to‘plangan. Savatchalar poya va 

shoxchalarning yuqori qismida qalqonsimon yoki shingilsimon gul to‘plamini tashkil etadi. 

Savatchaning o‘rama barglari cherepitsaga o‘xshab joylashgan. Bargchalari tuxumsimon, 

qayrilgan va juda ko‘p tuklar bilan qoplangan. Savatcha chetidagi gullari sariq, tilsimon, 

o‘rtadagilar ham sariq, uchma tukli, naychasimon. Gullarning kosacha bargi tuka aylanib 

ketgan, tojbargi va otaligi 5 tadan, onalik tuguni bir xonali, pastga joylashgan. Mevasi cho‘ziq, 

to‘rt qirrali, jigarrang yoki qo‘ng‘ir pista.  

May, iyul oyidan boshlab, sentyabrgacha gullaydi, mevasi iyul-oktyabr oylarida pishadi. Inula 

helenium o‘simligini er ustki va ostki qismi (ildizi), er ostki qismi(ildizi)ni maydalangani, 1-

rasm [1-5] 

1-rasm. Inula helenium L o‘simligini er ustki va ostki qismi(ildizi), er ostki qismi(ildizi)ni 

maydalangani, 

 

Inula helenium tayyor mahsuloti turli shakldagi uzun, yo‘g‘on ildiz va qisqa, yo‘g‘on hamda 

ko‘p boshli ildizpoyalardan iborat. Ildiz va ildizpoya 2-20 sm uzunlikda, 1-3 sm yo‘g‘onlikda 

bo‘lib, usti burishgan, kulrang- -qo‘ng‘ir tusli po‘stloq bilan qoplangan. Mahsulotning ichi 

sarg‘ish-oq. Efir moyi turadigan yaltiroq qo‘ng‘ir rangli joylari bor. Mahsulot mo‘rt, 

ko‘ndalangiga tekis sinmaydi. Ildiz va ildizpoyasi o‘ziga xos xushbo‘y kuchli hid hamda 

achchiqroq va o‘tkir mazaga ega. 

Inula helenium mahsulot namligi 13 %, umumiy kuli 10 %, 10 % li xlorid kislotada 

erimaydigan kuli 4 %, ichi po‘k, eskirgan ildizpoya va ildiz, poyaning asos qismi va andizning 

bashqa qismlari 5 %, ichi qoraygan ildizpoya va ildizlar 5 %, 2 sm dan qisqa bo‘lgan ildiz 

bo‘lakchalari (butun, qirqilmagan mahsulot uchun) 5 %, teshigining diametri 7 mm li elakdan 

o‘tmaydigan yirik bo‘lakchalar (qirqib maydalangan mahsulot uchun) 10 %, teshigining 

diametri 0,5 mm li elakdan o‘tadigan qismi (qirqib maydalangan mahsulot uchun) 10%, 

organik aralashmalar 0,5 % va mineral aralashmalar 1% dan ko‘p bo‘lmasligi kerak. 

Inula helenium o‘simligini mahsulotning. mikroskopik tuzilishi. Sovuq yo‘l bilan (suv va 

glitserin aralashmasida) yumshatilgan ildizni ko‘ndalangiga kesib, preparat tayyorlanadi va 

uni xloralgidrat eritmasida mikroskop ostida ko‘riladi (2-rasm).Ildizning ko‘ndalang kesimida 

ko‘p qatorli kulrang-qo‘ng‘ir tusli po‘kak, po‘stloq va yog‘och qism (ksilema)lar ko‘rinadi. 

Po‘stloq parenximasi yirik hujayralardan tashkil topgan. Ikkilamchi po‘stloqda lub qismi 

mayda, guruh- -guruh holidagi hujayralar ko‘rinishiga ega. Kambiy qismi yaqqol ko‘rinadi. 

Yоg‘och qismida ksilemada yirik suv naylari (ayniqsa kambiyaga yaqin joylarda) uchraydi. 

Po‘stloq va yog‘och qismlarda dumaloq yoki oval shaklli, yirik, sxizogen tuzilishidagi smola 

va efir moyi saqlovchi joylar bor. Ularning efir moyi va smola ishlab chiqaruvchi hujayralari 

yaxshi ko‘rinadi. 

2-rasm. Andiz ildiziningko‘ndalang kesimi,1- efir moylik joy; 2- parenxima hujayralari 

(inulin bilan); 3- kambiy; 4- ksilemaning suv naylari 

 

Inula helenium  o‘simligini kimyoviy tarkibida ildiz va ildizpoyasi tarkibida 1-3 % efir moyi, 

44 % gacha inulin va boshqa uglevodlar, oz miqdorda alkaloidlar, sirka va benzoat kislotalar 

hamda saponinlar bo‘ladi.Efir moyi tez qotuvchi kristall massa bo‘lib, o‘ziga xos hid va 

mazaga ega. Efir moyining kristall qismi – gelenin uchta selinan tipidagi seskviterpen 

laktonlarining (alantolakton, izoalantolakton va digidroalantolakton) aralashmasidan iborat. 

Efir moyi tarkibida gelenindan tashqari, oz miqdorda alantol va proazulen ham 

bor.O‘simlikning er ustki qismi tarkibida 3 % gacha efir moyi, bargida esa alantopikrin deb 

ataluvchi achchiq modda bo‘ladi. 

Inula helenium L o‘simligini tibbiyotda ishlatilishi. Andiz turlarining preparati balg‘am 

ko‘chiruvchi dori sifatida hamda me’da va ichak kasalliklarida ishlatiladi.Efir moyi antiseptik, 

gijja haydash xususiyatiga va yallig‘lanishga qarshi ta’sirga ega. Uning gijja haydash 

xususiyati tarkibida santoninga o‘xshash ta’sir etuvchi moddalar - alantolaktonlar borligiga 

bog‘liq.Qora andiz ildizpoya va ildizidan allanton dorivor preparati olingan. Allanton 

mahsulotning seskviterpenlarining yig‘indisi bo‘lib, yallig‘lanishga qarshi, qon tomirlarini 

mustahkamlovchi va antiseptik ta’sirga ega hamda me’da yara kasalligida yaraning bitishini 

tezlatadi. [1-5] 

Inula helenium L o‘simligini dorivor preparatlari allanton (tabletka holida).hamda ildiz va 

ildizpoyasi yo‘talga qarshi hamda balg‘am ko‘chirish uchun ishlatiladigan yig‘malar choylar 

tarkibiga kiradi. 



             International Conference on Developments in Education 
Hosted from Bursa, Turkey 

https: econferencezone.org                                                                                                     July 15th   2022 

 

151 

Keyingi yillarda asta-sekin o‘simliklar uchun mineral elementlar zarur, degan tushunchalar 

paydo bula boshlaydi. Bu tushunchaga asos solgan kishilardan biri agronom A.T.Bolotovdir 

(1770). U tuprokdagi mineral zarrachalar va suv o‘simliklari uchun asosiy oziqadir, degan 

g‘oyani ilgari surdi. A.T.Bapotov ug‘itlarni tuproqqa  solish usullarini ham ishlab chikdi va 

qishloq xujaligi uchun zarur 53 ta ug‘it turi borligini kursatdi. Yu. Libix minimum qonuni va 

qaytarilish qonunlari” ni taklif etdi. Bu qonunlar bo‘yicha tuproqda o‘simliklarga zarur 

mineral elementlar minimumga etmasa, ularning foydasi ham bo‘lmaydi. Qaytarilish qonunida 

esa usimliklar uz hosili bilan tuproqdan qancha mineral modda olsa, urniga shuncha qaytarish 

zarur, deb tushuntiriladi. Aks holda yildan-yilga tuprok unumdorligi, demak, xosildorlik ham 

kamayib boradi. Libixning fikrlari umuman tug‘ri. Agrotexnik tadbirlarni tug‘ri utkazish va 

tuproqni mineral elementlar bilan uz vaktida ta’minlash natijasida xosildorlikni oshirib borish 

mumkin. I.Knop va Yu.Sakslarning 1859 yilda Utkazgan tajribalari xam “gumus nazariyasi” 

ni inkor kildi. Ularning fikricha, fakat 7 ta element: azot, fosfor, oltingugurt, kaliy, kalsiy, 

magniy va temir bulsa, usimliklarni suvda ham Ustirish mumkin. Shunday qilib, ular 

Usimliklarni vegetatsion usullar bilan (tuprok,, suv, qum) Ustirish mumkinligini isbotladilar 

va mineral oziklanish nazariyasini tasdikladilar. Usimliklarning ildiz orkali oziqlanish 

g‘oyasini P.A.Kostichev, B.B.Dokuchaev, K.K.Gedroys, D.N.Pryanishnikov va boshqa 

olimlar yanada rivojlantirdilar. [6 ]. 

O‘simliklar tabiiy muhitdan oz yoki kup miqdorda davriy jadvalda kursatilgan elementlarning 

hammasini yutish qobiliyatiga ega. Lekin shu elementlardan xozirgacha faqat 19 tasining 

o‘simliklar uchun ahamiyati kattaligi, ularni boshqa elementlar bilan almashtirib bo‘lmasligi 

aniqlangan. Bular uglerod, vodorod, kislorod, azot, fosfor, oltingugurt, kaliy, kalsiy, magniy, 

temir, marganets, mis, rux, molibden, bor, xlor, natriy, kremniy va kobalt. Shulardan 16 tasi 

mineral elementlar guruhiga kiradi. Chunki uglerod, vodorod va kislorod o‘simlikka C02, 02 

va N20 holida qabo‘l qilinadi. O‘simliklar suv va barcha mineral elementlarni ildiz orqali 

tuproqdan qabul qiladilar. Mineral moddalar tuproq eritmasida, chirindida, organik va 

anorganik birikmalar tarkibida va tuproq kolloidlariga adsorbsiyalangan holatda uchraydi. 

Ionlarning uzlashtirilishi faqat o‘simliklarga bog‘liq bo‘lmay, balki shu ionning tuproqdagi 

konsentratsiyasiga, uning tuproqdagi siljishiga va tuproq reaksiyalariga bog‘liq. O‘simliklar 

tanasidagi elementlarning 95 foizini turtta element: uglerod, vodorod, kislorod va azot tashkil 

etadi. Bu elementlar organogenlar ham deyiladi. Chunki ular usimlik tanasidagi organik 

moddalarning (oqsillar, yog‘lar, uglevodlar) asosini tashkil etadi. 

Mineral elementlar o‘simliklar tanasidagi miqdori asosida uch guruxga bo‘linadi: 

1)makroelementlar; 2)mikroelementlar; 3)ultramikroelementlar. 1)Makroelementlarga 

o‘simliklar tarkibidagi mikdori 10-2 foizni undan ko‘p bo‘lgan barcha elementlar (N, P, K, 

Ca, Na, Mg ) kiradi.  

2)Mikroelementlarga o‘simliklar tarkibidagi miqdori 10-3 - 10-5 foiz bo‘lgan elementlar (Mn, 

B, Cu, Zn, Mo va boshqalar) kiradi.  

3)Ultramikroelementlarga o‘simlik tarkibidagi juda oz (10-6 foiz va undan kam) va vazifasi 

aniqlanmagan (Ce, Se, Ca, Ng, Ag, Au va boshqalar) elementlar kiradi[6-15 ].  

O‘simliklarda biror bir mikroelementning etishmasligi, uni har xil bakterial, chirish va boshqa 

kasalliklar bilan zararlanishiga olib keladi, ya’ni mikroelementlar qishloq xo‘jalik ekinlarini 

turli xil kasalliklarga bo‘lgan chidamliligini oshiradi. Ayniqsa, mikroelementlar o‘simliklarni 

tashqi muhitning noqulay ta’siriga (sovuqqa, yuqori haroratga, tuproqlarni sho‘rlanishi va 

qurg‘oqchilikka) qarshi tura olish qobiliyatini oshiradi. Shuning uchun ham, o‘simliklarni 

normal oziqlanishida ayrim mikroelementlarning ahamiyatini, ularning tuproqdagi shakllarini 

va o‘simliklarni qaysi rivojlanish fazalarida qanday turlarini ko‘plab o‘zlashtirishini bilish 

kerak. [6-15]. 

 

NATIJALARNI MUHOKAMA QILISH 

Inula helenium L o‘simligini ildizi tarkibidagi mineral elementlar miqdorini aniqlashda 

«Rentgenoflyuretsentli spektrometriya usuli yordamida Spectro Xepos 111 (SShA) 

qurilmasida aniqlandi. Qurilmaning texnik kursatkichlari: Kuchlanishi 120/230 V, Quvvati 

150 Vt ga ega bo‘lgan uskuna. yordamida amalga oshirildi. Buning uchun o‘simlik ildizi 

maydalanib poroshok holga keltiriladi va Rentgenografik taxlil uchun maxsus idishchalarga 5 

gr tortib olinadi va aylana shakiliga ega bo‘lgan disikga alohida urnatilgan idishchalarga Inula 

helenium L o‘simligini ildizi poroshogi joylashtiriladi. Qurilma 20 daqiqa davomida taxlil 

qiladi. Natijalarni taxlil tugagach. Kurilmaga ulangan kompyuter orkali natijalar avtomatik 

tarzda ekranga beriladi. Inula helenium L o‘simligini ildizi tarkibidagi makro va mikro 

elementlar mikdorini aniqlash natijalari 1-jadvalda keltirilgan. 

1-jadval Inula helenium L o‘simligini ildizi tarkibidagi  makro va mikro elementlar mikdori

Inula helenium L o‘simligini ildizi tarkibidagi element va uning birikmasi miqdori aniqlanib, 

ildizi tarkibidagi asosan Alyuminiy oksidi Al2O3 (1,598 %), Alyuminiy Al (0,8455 %), 

Kremniy oksidi SiO2 (2,467 %), Kremnыy Si (1,153 %), Kalsiy oksidi CaO (0,8164 %), Kalsiy 

Ca (0,5835 %), Kaliy oksidi K2O(1.866 %), Kaliy K (1.549 %), elementlari va uning 

birikmalari miqdori boshqalariga nisbatan ko‘pligi ma’lum bo‘ldi. 

 

XULOSA 

Inula helenium L o‘simligini ildizi tarkibidagi mineral elementlar miqdorini aniqlashda 

«Rentgenoflyuretsentli spektrometriya usuli yordamida Spectro Xepos 111 (SShA) 

qurilmasida aniqlandi. Inula helenium o‘simligi ildizi tarkibida. Boshqa elementlarga nisbatan 

Alyuminiy oksidi, Alyuminiy, Kremniy oksidi, Kremny, Kalsiy oksidi, Kalsiy, Kaliy oksidi, 

Kaliy, elementlari va uning birikmalari miqdori boshqalariga nisbatan ko‘pligi ma’lum bo‘ldi. 

